
NEVŞEHİRLİ DAMAT İBRAHİM PAŞA’NIN SADRAZAMLIĞI 

DÖNEMİNDE RUS BAŞVEKİLİ KONT GAVRİİL İVANOVİÇ 

GOLOVKİN’E YAZDIĞI MEKTUP 
 

Dr. Öğr. Üyesi Hüseyin SARAÇ 

Nevşehir Hacı Bektaş Veli Üniversitesi 
huseyinsarac@nevsehir.edu.tr 

 

ÖZET 
1718-1730 yılları arasında Osmanlı Devleti’nde sadrazamlık görevini 

üstlenen Nevşehirli Damat İbrahim Paşa’nın, devlet ahvâliyle alakalı gerek ülke 

içinde gerekse ülke dışında meydana gelen olaylar karşısında çeşitli tedbirler 

aldığı bilinmektedir. Sadrazam İbrahim Paşa’nın aldığı tedbirler ve verdiği 

kararlar Osmanlı Devleti’nin 18. yüzyılın ilk yarısındaki siyasetiyle alakalı 

bilgiler ihtiva etmesi açısından da önem arz etmektedir. Bu bağlamda Sadrazam 

Nevşehirli Damat İbrahim Paşa’nın bizzat 1721 yılında Rus Çarı I. Petro’ya ve 

1726 yılında Rus Başvekili Kont Gavriil İvanoviç Golovkin’e yazdığı iki mektup 

bulunmaktadır. Bu çalışmamız, iki mektuptan biri olan ve Nevşehirli Damat 

İbrahim Paşa tarafından 1726 yılında Rus Başvekili Kont Gavriil İvanoviç 

Golovkin’e gönderilen mektubun değerlendirilmesine dayanmaktadır. 

Başbakanlık Osmanlı Arşivi’nden temin edilen mektubun yorumlanmasıyla 

Osmanlı Devleti’nin Rusya içindeki meselelere yaklaşımı ve tavrı ortaya 

konulmaya çalışılacaktır.  

Anahtar Kelimeler: Osmanlı Devleti, Rusya, Nevşehirli Damat İbrahim 

Paşa ve Mektup. 

 

LETTER THAT DAMAT IBRAHIM PASHA’S GRAND VIZIER PERIOD 

WROTE TO RUSSIAN PRIME MINISTER COUNT GAVRIIL 

IVANOVICH GOLOVKIN 

ABSTRACT 

It’s known that Damat Ibrahim Pasha who undertakes the duty of grand 

vizier at the Ottoman State between the years of 1718-1730 took various 

precations in the face of that ocur relevant to condition of the state both within 

the country and the outside. These precations and decision which had been taken 

by Grand Vizier Ibrahim Pasha is important for us to get information related to 

the politics of the Ottoman State in the first half of the 18th century. In this 

context, written two letter by Ibrahim Pasha himself to Russian Czar Petro I at 

1721 and Russian Prime Minister Count Gavriil Ivanoviç Golovkin at 1726 are 

important. Our working is based on the evaluation one of the two letters which 

sent to Gavriil Ivanoviç Golovkin at 1726 by Nevsehirli Damat Ibrahim Pasha. 

With the interpretation of the letters which is obtained from The Ottoman 

mailto:huseyinsarac@nevsehir.edu.tr

Archives of the Prime Minister’s Office will try to reveal the approach and 

attitude of the Ottoman State to the issues within Russia. 

Keywords: Ottoman State, Russia, Nevsehirli Damad Ibrahim Pasha and 

Letter. 

 

GİRİŞ 

Mektubun Transkripsiyonu 

Kıdvetü’l-ümerâi’l-milleti’l-Mesihiyye umdetü küberâi’l-tâifetü’l-İseviyye 

hürmetlü haşmetlü ulu dostumuz Moskov vilayetlerinin çâriçesi ve cümle Rus’un 

ve âna tâbi‘ yerlerin fermân-fermâ ve hükümdârının başvekîli olan muhabbetlü 

dostumuz Kont Gavriil İvanoviç Golovkin1 hutimet avâkibuhu bi’l-hayr 

kıbeline2. 

Kıdvetü’l-ümerâi’l-milleti’l-Mesihiyye umdetü küberâi’l-tâifetü’l-İseviyye 

hürmetlü haşmetlü ulu dostumuz Moskov vilayetlerinin çâriçesi ve cümle Rus’un 

ve âna tâbi‘ yerlerin fermân-fermâ hükümdârının başvekîli olan muhabbetlü 

dostumuz Gavril Konte Gavlofkin (Kont Graf Golovkin) hutimet avâkibuhu bi’l-

hayr kıbeline selâm-ı muhâlasat-encâm ve peyâm-ı musâdakat-fercâm iblâğıyla 

dostâne inhâ olunur ki irsâl olunan mektûb mergûb-ı meveddet-mashûbunuz vâsıl 

olup hülâsa-i mefhûm-ı muhebbet-mersûmunda bundan akdem memâlik-i 

Acem’den tarafeyne tahsîs olunan memleketler içün akd ve temhîr olunan şurût-ı 

mu‘âhede muktezâsınca tarafeynden muhaddidler ta‘yîn ve mahallinde hudûdlar 

tahdîd ve temyîz olunmak lâzım geldiğine binâen mukaddemâ hudûd vekîli 

ta‘yîn olunup gönderilen kıdvetü’l-ümerâi’l-milleti’l-Mesihiyye Aleksandıra 

Romancof nâm ceneral macor (general major) geçen fasl-ı bahârda gönderilüp 

hudûdlar ahvâline faysal verilmek üzre iken te’hîr olunup hâlâ Asitâne-i 

sa‘âdetde meks ü ikâmet ve âna muvâfık taraf-ı Devlet-i Aliyyeden bir kimesne 

muhaddid ta‘yîn olunmayup alâ hâlihi terk olunmağla işbu fasl-ı baharda dahi 

bize ma‘lûm olmayan ba‘zı esbâb-ı mevâni‘ ile tahdîd-i hudûd emri te’hîr ve 

tevakkuf iktizâ eder ise ceneral-i mûmâ ileyh avdet ve ric‘at etdirilmek husûsu 

tahrîr ve cânibde ber vech-i müeyyed-i müşeyyed ve müekked olan dostluğun 

istihkâm ve istikrârını müekked olur vechile izhâr-ı muhabbet ve iş‘âr-ı hulûs ve 

meveddet ile taraf-ı devlet-i aliyyeden dahi musâlaha-i müebbede merâsimine 

ri‘âyet ve muvâfakat melhûzunuz olduğu tesvîr olunmuş bu iki devlet beyninde 

karîn-i rütbe-i ittifâk olan müebbed dostluk ve musâfâtın şurût ve kuyûdunu 

cemî‘ merâsim ve levâzımı ile ri‘âyet ve sıyânetde ihtimâmımız derece-i kemâlde 

ve memâlik-i Acem’e dâir akd olunan şerâyiti icrâya dahi hulûl-i vaktü’n-nisbe 

                                                           
1 Kont Gavriil İvanoviç Golovkin 1660-1734 yılları arasında yaşamıştır. Rus hükümdarı (Çariçesi) 
I. Katerina Dönemi’nde 1726-27 yılları arasında Rus Başvekili görevinde bulunmuştur. Yine Rus 
Çariçesi Anna Dönemi’nde de 1731-34 yılları arasında Rus Başvekilliği yapmıştır.    
2 BOA. YB. 1.1/22-3. 

intizârda olup vücûh ile dostluğun gün be gün mütezâyid ve efzûn olmasına sa‘y 

ve dikkat ve Dergâh-ı âlî kapucıbaşılarından hâlâ Mîralem-i şehriyârî izzetlü 

Derviş Mehmed Ağa taraf-ı Devlet-i Aliyye’den hudûd vekîli nasb ve ta‘yîn ve 

iki sene mukaddem irsâl olunup hâlâ Gence’de meks ü ikâmet üzredir ancak 

memâlik-i Acem’den tarafeyne tahsîs olunan mahaller mukaddemâ mükâleme ve 

müzâkere ile karâr-dâde ve şart kılındığı üzre gereği gibi tathîr ve nizâmı 

verilmeğe mevkûf olup geçen sene avn-i bârî ile Gence’nin feth ve teshîri ve 

etrâf ve enhâsının tanzîm ve tensîki emri ber-taraf oldukdan sonra tavâyif-i 

askeriyenin Şirvan tarafına azîmetlerine vaktin müsâ‘adesi kalmadığından gayrı 

ol taraflarda Moskov çarlığına tahsîs olunan mahaller dahi henüz tarafınızdan 

tathîr olunmayup kat‘-ı hudûda isti‘dâd hâsıl olmadığından husûl-ı vakt-i 

isti‘dâda değin tevakkuf iktizâ ve ceneral-i mezbûr varup serhad başında tûl u 

dırâz meks ve tevakkuf eylemekden ise Asitâne-i sa‘âdetde ikâmet kendüye dahi 

mûcib-i râhat ve refâhîde olmağla dostluğa binâen öylece münâsib görülmüş idi 

bundan gayrı size ma‘lûm olmayan bir dürlü fikr ve mülâhazamız olmayup 

mücerred iki tarafda dahi tahdîd-i hudûda esbâb-ı isti‘dâd hâsıl olmak içün akd 

te’hîre kaldığı ve husûlüne suhûlet geleceği vakt-i enseb hulûlüne terakkub ve 

intizârda olunduğu bundan akdem haşmetlü hürmetlü çariçe dostumuz 

hazretlerine mufassalan yazılan mektûb-ı muhabbet-üslûbumuzda tahrîr ve siz 

dostumuza dahi icmâlen teşvîr olunmuşidi el-hâletü hazihi hâlâ Gence ve Şirvan 

cânibi seraskeri vezîrü’l-satv-ı bezîr izzetlü sa‘âdetlü el-Hâcc Mustafa Paşa 

hazretlerinin kâğıdları gelüp hülâsa-i mazmûnunda avn-ı inâyet-i Rabbü’l-izzet 

ile Devlet-i Aliye’ye göre ol havâlîlerde bir dürlü mâni‘ ve müzâhim olmayup 

kendüsi işbu sâl-i meymenet-iştimâlde müceddeden ma‘iyyetine me’mûr asâkir-i 

mansûre-i mevfûre ile Şirvan tarafına ref‘-i livâ-yı azîmet eylemek üzre olduğu 

tahrîr ve Şemahi’ye varup ol tarafların kâffe-i umûruna hüsn-i nizâm vermek 

üzre olduğun i‘lâm idüp ceneral-i mezbûr dahi vezîr-i müşârun ileyhin yanına 

gönderilmek üzre iken mektûbunuz vürûd itmeğin ceneral-i mezbûr kapu 

kethudâsı hutimet avakibuhuma bi’l-hayr ile ma‘an yanımıza da‘vet ve hâlâ 

Devlet-i Aliye’nin muhaddidi olan mûmâ ileyh Derviş Mehmed Ağa serasker-i 

müşârun ileyhin yanında hâzır ve âmâde olmağla kendüsi dahi inşâallâhu te‘âlâ 

rûz-ı hızırda çekdiri sefîne ile Trabzon’a irsâl ve ândan dahi savb-ı me’mûriyete 

îsâl olunmak üzre tashîh ve kendüsine dahi bi’l-müşâfehe hâzır ve âmâde olmak 

üzre tavsiye ve tefhîm olunmağla i‘lâm-ı hâl içün mektûb-ı meveddet tahrîr ve 

irsâl olunmuşdur iki devlet beyninde alâ vechi’l-bâsîr akd ve temhîr olunan 

musâlaha ve müsâleme şurût ve kuyûdu haşmetlü hürmetlü ulu dostumuz çariçe 

hazretleri taraflarından ile’l-ebed bilâ naksin velâ halelin mergî ve muhterem 

tutulacağı vesâir ahvâl ceneral-i mûmâ ileyhin takrîrine havâle olunduğu işâret 

olunmağla her ahvâl tahrîren ve takrîren ma‘lûm-ı muhabbeti olmuşdur mâdâm 

ki tarafınızdan şurût-ı mu‘âhede ve levâzım-ı musâlaha-i müeyyedeye mürâ‘at 

oluna cânib-i Devlet-i Aliye’den dahi kemâyenbagî ri‘âyet ve husûsen kendü 

hüsn-i sa‘y ve himmetimiz ile mü’eyyeden te’sîs ve teşyîd olunan musâlaha-i 

mü’eyyede-i mübârekenin zevâbıt ve revâbıtını ale’d-devâm sıyânete dikkat ve 

ihtimâm olunup dostluğun yevmen-fe-yevmen te’kîd ve istihkâmından gayrı bir 

dürlü fikr ve mülâhazalar hatırlara gelmez inşâallâhu te‘âlâ Şirvan tarafında olan 

hudûd ahvâli dahi tarafeynin hüsn-i teveccühleriyle dostluğun tezâ‘ufuna bâdî 

olacak vech üzre hüsn-i hitâm bulur bu muhibb-i hayr-endîşlerinden haşmetlü 

hürmetlü muhabbetlü çariçe ulu dostumuz hazretlerine arz-ı hulûs idüp bu 

müebbed dostluğun devâm ve istikrârı ne vechile melhûz ve me’mûlları ise bizim 

dahi o vech üzre mültezimimiz olduğun ifâde ve ifhâm ve siz rağbetlü3. 

Dostumuz Moskov vilayetlerinin çâriçesi ve cümle Rus’un ve âna tâbi‘ 

yerlerin fermân-fermâ hükümdârının başvekîli olan muhabbetlü dostumuz Gavril 

Konte Gavlofkin (Kont Graf Golovkin) hutimet avâkibuhu bi’l-hayr kıbeline 

denür ki irsâl olunan mektûb mergûb-ı meveddet-mashûbunuz vâsıl olup hülâsa-i 

mefhûm-ı muhebbet-mersûmunda bundan akdem memâlik-i Acem’den tarafeyne 

tahsîs olunan memleketler içün mahalline hudûdlar tahdîd ve temyîz olunmak 

lâzım geldiğine binâen mukaddemâ hudûd vekîli ta‘yîn olunup gönderilen 

kıdvetü’l-ümerâi’l-milleti’l-Mesihiyye Aleksandıra Romancof nâm ceneral 

macor te’hîr olunup hâlâ Asitâne-i sa‘âdetde meks ü ikâmet ve âna muvâfık taraf-

ı Devlet-i Aliyeden bir kimesne muhaddid ta‘yîn olunmayup âlâ hâlihi terk 

olunmağla işbu fasl-ı baharda dahi bir tevakkuf iktizâ eder ise ceneral-i mûmâ 

ileyh avdet ve ric‘at etdirilmek husûsu tahrîr ve cânibde ber vech-i müeyyed-i 

müşeyyed ve müekked olan dostluğun istihkâm ve istikrârını devlet-i aliyyeden 

dahi musâlaha-i müebbede merâsimine ri‘âyet ve muvâfakat melhûzunuz olduğu 

tesvîr olunmuş bu iki devlet beyninde karîn-i rütbe-i ittifâk olan müebbed dostluk 

sıyânet ve ihtimâmımız derece-i kemâlde ve memâlik-i Acem’e dâir akd olunan 

şerâyiti icrâya dahi hulûl-i vaktü’n-nisbe intizârda olup vücûh ile dostluğun gün 

be gün hâlâ Mîralem-i şehriyârî izzetlü Derviş Mehmed Ağa taraf-ı Devlet-i 

Aliye’den hudûd vekîli nasb ve ta‘yîn ve iki sene mukaddem irsâl olunup hâlâ 

Gence’de meks ü ikâmet mükâleme ve müzâkere ile karâr-dâde ve şart kılındığı 

üzre gereği gibi tathîr ve nizâmı verilmeğe mevkûf olup geçen sene avn-i bârî ile 

Gence’nin feth ve teshîri tavâyif-i askeriyenin Şirvan tarafına azîmetlerine vaktin 

müsâ‘adesi kalmadığından gayrı ol taraflarda Moskov çarlığına tahsîs olunan 

mahaller dahi henüz tarafınızdan tathîr vakt-i isti‘dâda değin tevakkuf iktizâ ve 

ceneral-i mezbûr varup serhad başında tûl u dırâz meks ve tevakkuf eylemekden 

ise Asitâne-i sa‘âdetde ikâmet kendüye dahi bundan gayrı size ma‘lûm olmayan 

bir dürlü fikr ve mülâhazamız olmayup mücerred iki tarafda dahi tahdîd-i hudûda 

esbâb-ı isti‘dâd hâsıl olmak içün akd te’hîre intizârda olunduğu bundan akdem 

haşmetlü hürmetlü çariçe dostumuz hazretlerine mufassalan yazılan mektûb-ı 

muhabbet-üslûbumuzda tahrîr ve siz dostumuza dahi icmâlen teşvîr olunmuşidi 

                                                           
3 BOA. YB. 1.1/22-4. 



 

238 

izzetlü sa‘âdetlü el-Hâcc Mustafa Paşa hazretlerinin kâğıdları gelüp hülâsa-i 

mazmûnunda avn-ı inâyet-i Rabbü’l-izzet ile Devlet-i Aliyye’ye göre ol 

havâlîlerde bir dürlü mâni‘ asâkir-i mansûre-i mevfûre ile Şirvan tarafına ref‘-i 

livâ-yı azîmet eylemek üzre olduğu tahrîr ve Şemahi’ye varup ol tarafların kâffe-i 

umûruna hüsn-i nizâm vermek üzre yanına gönderilmek üzre iken mektûbunuz 

vürûd itmeğin ceneral-i mezbûr kapu kethudâsı hutimet avakibuhuma bi’l-hayr 

ile ma‘an yanımıza da‘vet ve hâlâ Devlet-i Aliyye’nin muhaddidi olan âmâde 

olmağla kendüsi dahi inşâallâhu te‘âlâ rûz-ı hızırda çekdiri sefîne ile Trabzon’a 

irsâl ve ândan dahi savb-ı me’mûriyete îsâl olunmak üzre tashîh ve tefhîm 

olunmağla i‘lâm-ı hâl içün mektûb-ı meveddet tahrîr ve irsâl olunmuşdur iki 

devlet beyninde alâ vechi’l-bâsîr akd ve temhîr olunan musâlaha ve müsâleme 

taraflarından ile’l-ebed bilâ naksin velâ halelin mergî ve muhterem tutulacağı 

vesâir ahvâl ceneral-i mûmâ ileyhin takrîrine havâle olunduğu işâret olunmağla 

her ahvâl ve levâzım-ı musâlaha-i müeyyedeye mürâ‘at oluna cânib-i Devlet-i 

Aliyye’den dahi kemâyenbagî ri‘âyet ve husûsen kendü hüsn-i sa‘y ve 

himmetimiz ile mü’eyyeden te’sîs ve teşyîd olunan musâlaha-i ihtimâm olunup 

dostluğun yevmen-fe-yevmen te’kîd ve istihkâmından gayrı bir dürlü fikr ve 

mülâhazalar hatırlara gelmez inşâallâhu te‘âlâ Şirvan tarafında olan hudûd ahvâli 

dahi üzre hüsn-i hitâm bulur bu muhibb-i hayr-endîşlerinden haşmetlü hürmetlü 

muhabbetlü çariçe ulu dostumuz hazretlerine arz-ı hulûs idüp bu müebbed 

dostluğun devâm ve istikrârı ifâde ve ifhâm ve siz rağbetlü dostumuz dahi 

bulunduğunuz rütbe muktezâsınca bu musâlaha-i müeyyede şurûtuna ale’d-

devâm ri‘âyet ve ihtimâm eylemeniz me’mûldür ve’s-selâm alâ mine’t tebi‘ü’l-

hayri. Alâ Kostantiniyetü’l Mahrûse4. 

Kıdvetü’l-ümerâi’l-milleti’l-Mesihiyye umdetü küberâi’l-tâifetü’l-İseviyye 

hürmetlü haşmetlü ulu dostumuz Moskov vilayetlerinin çâriçesi ve cümle Rus’un 

ve âna tâbi‘ yerlerin fermân-fermâ ve hükümdârının başvekîli olan muhabbetlü 

dostumuz Gavril Konte Gavlofkin (Kont Graf Golovkin) hutimet avâkibuhu bi’l-

hayr kıbeline selâm-ı muhâlasat-encâm ve peyâm-ı musâdakat-fercâm iblâğıyla 

dostâne inhâ olunur ki irsâl olunan mektûb mergûb-ı meveddet-mashûbunuz vâsıl 

olup hülâsa-i mefhûm-ı muhabbet-mersûmunda bundan akdem memâlik-i 

Acem’den tarafeyne tahsîs olunan memleketler içün akd ve temhîr olunan şurût-ı 

mu‘âhede muktezâsınca tarafeynden muhaddidler ta‘yîn ve mahallinde hudûdlar 

tahdîd ve temyîz olunmak lâzım geldiğine binâen mukaddemâ hudûd vekîli 

ta‘yîn olunup gönderilen kıdvetü’l-ümerâi’l-milleti’l-Mesihiyye Aleksandıra 

Romancof nâm ceneral macor5. 

Geçen fasl-ı bahârda gönderilüp hudûdlar ahvâline faysal verilmek üzre 

iken te’hîr olunup hâlâ Asitâne-i sa‘âdetde meks ü ikâmet ve âna muvâfık taraf-ı 

                                                           
4 BOA. YB. 1.1/22-5. 
5 BOA. YB. 1.1/22-6. 

Devlet-i Aliyeden bir kimesne muhaddid ta‘yîn olunmayup âlâ hâlihi terk 

olunmağla işbu fasl-ı baharda dahi bize ma‘lûm olmayan ba‘zı esbâb-ı mevâni‘ 

ile tahdîd-i hudûd emri te’hîr ve tevakkuf iktizâ eder ise ceneral-i mûmâ ileyh 

avdet ve ric‘at etdirilmek husûsu tahrîr ve cânibde ber vech-i müebbed-i 

müşeyyed ve müekked olan dostluğun istihkâm ve istikrârını müekked olur 

vechile izhâr-ı muhabbet ve iş‘âr-ı hulûs ve meveddet ile taraf-ı devlet-i 

aliyyeden dahi musâlaha-i müebbede merâsimine ri‘âyet ve muvâfakat 

melhûzunuz olduğu tesvîr olunmuş bu iki devlet beyninde karîn-i rütbe-i ittifâk 

olan müebbed dostluk ve musâfâtın şurût ve kuyûdunu cemî‘ merâsim ve 

levâzımı ile ri‘âyet ve sıyânetde ihtimâmımız derece-i kemâlde ve memâlik-i 

Acem’e dâir akd olunan şerâyiti icrâya dahi hulûl-i vaktü’n-nisbe intizârda olup 

vücûh ile dostluğun gün be gün mütezâyid ve efzûn olmasına sa‘y ve dikkat ve 

Dergâh-ı âlî kapucıbaşılarından hâlâ Mîralem-i şehriyârî izzetlü Derviş Mehmed 

Ağa taraf-ı Devlet-i Aliye’den hudûd vekîli nasb ve ta‘yîn ve iki sene mukaddem 

irsâl olunup6. 

Hâlâ Gence’de meks ü ikâmet üzredir ancak memâlik-i Acem’den 

tarafeyne tahsîs olunan mahaller mukaddemâ mükâleme ve müzâkere ile karâr-

dâde ve şart kılındığı üzre gereği gibi tathîr ve nizâmı verilmeğe mevkûf olup 

geçen sene avn-i bârî ile Gence’nin feth ve teshîri ve etrâf ve enhâsının tanzîm ve 

tensîki emri ber-taraf oldukdan sonra tavâyif-i askeriyenin Şirvan tarafına 

azîmetlerine vaktin müsâ‘adesi kalmadığından gayrı ol taraflarda Moskov 

çarlığına tahsîs olunan mahaller dahi henüz tarafınızdan tathîr olunmayup kat‘-ı 

hudûda isti‘dâd hâsıl olmadığından husûl-ı vakt-i isti‘dâda değin tevakkuf iktizâ 

ve ceneral-i mezbûr varup serhad başında tûl u dırâz meks ve tevakkuf 

eylemekden ise Asitâne-i sa‘âdetde ikâmet kendüye dahi mûcib-i râhat ve 

refâhîde olmağla dostluğa binâen öylece münâsib görülmüş idi bundan gayrı size 

ma‘lûm olmayan bir dürlü fikr ve mülâhazamız olmayup mücerred iki tarafda 

dahi tahdîd-i hudûda esbâb-ı isti‘dâd hâsıl olmak içün akd te’hîre kaldığı ve 

husûlüne suhûlet geleceği vakt-i enseb hulûlüne terakkub ve intizârda olunduğu 

bundan akdem haşmetlü hürmetlü çariçe dostumuz hazretlerine mufassalan 

yazılan mektûb-ı muhabbet-üslûbumuzda tahrîr ve siz dostumuza dahi icmâlen 

teşvîr olunmuşidi7. 

El-hâletü hazihi hâlâ Gence ve Şirvan cânibi seraskeri vezîrü’l-satv-ı bezîr 

izzetlü sa‘âdetlü el-Hâcc Mustafa Paşa hazretlerinin kâğıdları gelüp hülâsa-i 

mazmûnunda avn-ı inâyet-i Rabbü’l-izzet ile Devlet-i Aliyye’ye göre ol 

havâlîlerde bir dürlü mâni‘ ve müzâhim olmayup kendüsi işbu sâl-i meymenet-

iştimâlde müceddeden ma‘iyyetine me’mûr asâkir-i mansûre-i mevfûre ile Şirvan 

tarafına ref‘-i livâ-yı azîmet eylemek üzre olduğu tahrîr ve Şemahi’ye varup ol 

                                                           
6 BOA. YB. 1.1/22-7. 
7 BOA. YB. 1.1/22-8. 

tarafların kâffe-i umûruna hüsn-i nizâm vermek üzre olduğun i‘lâm idüp ceneral-i 

mezbûr dahi vezîr-i müşârun ileyhin yanına gönderilmek üzre iken mektûbunuz 

vürûd itmeğin ceneral-i mezbûr kapu kethudâsı hutimet avakibuhuma bi’l-hayr 

ile ma‘an yanımıza da‘vet ve hâlâ Devlet-i Aliye’nin muhaddidi olan mûmâ ileyh 

Derviş Mehmed Ağa serasker-i müşârun ileyhin yanında hâzır ve âmâde olmağla 

kendüsi dahi inşâallâhu te‘âlâ rûz-ı hızırda çekdiri sefîne ile Trabzon’a irsâl ve 

ândan dahi savb-ı me’mûriyete îsâl olunmak üzre tashîh ve kendüsine dahi bi’l-

müşâfehe hâzır ve âmâde olmak üzre tavsiye ve tefhîm olunmağla i‘lâm-ı hâl 

içün mektûb-ı meveddet tahrîr ve irsâl olunmuşdur8. 

İki devlet beyninde âlâ vechi’l-bâsîr akd ve temhîr olunan musâlaha ve 

müsâleme şurût ve kuyûdu haşmetlü hürmetlü ulu dostumuz çariçe hazretleri 

taraflarından ile’l-ebed bilâ naksin velâ halelin mergî ve muhterem tutulacağı 

vesâir ahvâl ceneral-i mûmâ ileyhin takrîrine havâle olunduğu işâret olunmağla 

her ahvâl tahrîren ve takrîren ma‘lûm-ı muhabbeti olmuşdur mâdâm ki 

tarafınızdan şurût-ı mu‘âhede ve levâzım-ı musâlaha-i müeyyedeye mürâ‘at 

oluna cânib-i Devlet-i Aliyye’den dahi kemâyenbagî ri‘âyet ve husûsen kendü 

hüsn-i sa‘y ve himmetimiz ile mü’eyyeden te’sîs ve teşyîd olunan musâlaha-i 

mü’eyyede-i mübârekenin zevâbıt ve revâbıtını ale’d-devâm sıyânete dikkat ve 

ihtimâm olunup dostluğun yevmen-fe-yevmen te’kîd ve istihkâmından gayrı bir 

dürlü fikr ve mülâhazalar hatırlara gelmez inşâallâhu te‘âlâ Şirvan tarafında olan 

hudûd ahvâli dahi tarafeynin hüsn-i teveccühleriyle dostluğun tezâ‘ufuna bâdî 

olacak vech üzre hüsn-i hitâm bulur bu muhibb-i hayr-endîşlerinden haşmetlü 

hürmetlü muhabbetlü çariçe9. 

Ulu dostumuz hazretlerine arz-ı hulûs idüp bu müebbed dostluğun da 

devâm ve istikrârı ne vechile melhûz ve me’mûlları ise bizim dahi o vech üzre 

mültezimimiz olduğun ifâde ve ifhâm ve siz rağbetlü dostumuz dahi 

bulunduğunuz rütbe muktezâsınca bu musâlaha-i müebbede şurûtuna ale’d-

devâm ri‘âyet ve ihtimâm eylemeniz me’mûldür ve’s-selâm âlâ mine’t tebi‘ü’l-

hayri. Alâ Kostantiniyyetü’l Mahrûse10. 

 

SONUÇ 

Sonuç itibariyle Osmanlı Devleti ve Rusya coğrafî ve jeopolitik konumları 

gereği 15. yüzyıldan başlamak üzere günümüze kadar siyasî ve ticarî 

münasebetleri devam ettiren iki devlettir. Bu münasebetlerin yoğunlaşmaya 

başladığı dönem 18. yüzyıl olarak ifadelendirilebilir. Mektubun içeriğinden de 

anlaşılacağı üzere dönemin devlet politikası gereği Rusya ile oldukça uzlaşıcı bir 

siyaset takip edildiği, iki ülkenin arasını açacak ifadelerden kaçınıldığı ve daha 

çok barış yanlısı bir tutum takınıldığı anlaşılmaktadır. Bir zamanlar Osmanlı 

                                                           
8 BOA. YB. 1.1/22-9. 
9 BOA. YB. 1.1/22-10. 
10 BOA. YB. 1.1/22-11. 

Devleti’nin en önemli sınırdaş devletlerden biri olan Rusya ile arasındaki sosyal 

olayları göstermesi açısından bu tür mektupların ortaya çıkarılması, incelenmesi 

ve yayımlanması son derece önem arz etmektedir. 

Belge-3: Mektubun Üçüncü Bölümü. 

Belge-4: Mektubun Dördüncü Bölümü. 

Belge-5: Mektubun Beşinci Bölümü. 

Belge-6: Mektubun Altıncı Bölümü. 

Belge-7: Mektubun Yedinci Bölümü. 

 
Kaynak: BOA. YB. 1.1/22-9. 

Belge-8: Mektubun Sekizinci Bölümü. 

 
Kaynak: BOA. YB. 1.1/22-10. 

Belge-9: Mektubun Dokuzuncu Bölümü. 

 
Kaynak: BOA. YB. 1.1/22-11. 

KAYNAKÇA 

BOA. YB. 1.1/21. 

BOA. YB. 1.1/22-3. 

BOA. YB. 1.1/22-4. 

BOA. YB. 1.1/22-5. 

BOA. YB. 1.1/22-6. 

BOA. YB. 1.1/22-7. 

BOA. YB. 1.1/22-8. 

BOA. YB. 1.1/22-9. 

BOA. YB. 1.1/22-10. 

BOA. YB. 1.1/22-11. 






